
ᔪᓚᐃ 22, 2025 

 

ᐃᓄᐃᑦ ᑭᒡᒐᖅᑐᐃᔨᖓᓄᑦ ᐃᓄᐃᑦ ᐊᖓᔪᖅᑳᕐᔪᐊᑉ ᐱᓕᕆᖃᑎᒌᖏᑕ ᑲᑎᒪᔨᖏᓐᓄᑦ, 

 

ᐱᓇᓱᐊᕈᓯᐅᔪᒥᑦ,  ᑲᑎᖃᑎᒋᓂᐊᕋᔅᓯᐅᒃ ᑲᓇᑕᐅᑉ ᓯᕗᓕᐅᖅᑎᖓᑦ ᑳᓂ ᒪᓕᒐᑦ C-5 ᐱᔾᔪᑎᒋᓗᒍ ᐊᒻᒪ 

ᖃᓄᖅ ᑲᓇᑕᒥ ᐱᓕᕆᐊᒃᓴᓄᑦ ᐱᖁᔭᖅ ᐊᑐᖅᑎᑕᐅᓂᐊᕐᒪᖔᑦ ᐃᓄᐃᑦ ᓄᓇᖓᓐᓂᒃ.  ᑐᓴᕐᓂᐊᖅᑐᓯ 

ᓱᓕᓂᐊᕐᓂᕋᖅᑕᐅᔪᓂ.  ᑐᓴᕐᓂᐊᖅᑐᓯ ᒐᕙᒪᒃᑯᑦ ᐱᓕᕆᐊᒃᓴᖏᑦ ᐃᑲᔫᑎᖃᕐᓂᐊᕐᓂᖏᓐᓂᒃ ᐃᓄᐃᑦ 

ᓄᓇᓕᖏᓐᓄᑦ ᐊᒻᒪ ᓴᖅᑮᓗᑎᒃ ᐱᕕᒃᓴᐅᓂᐊᖅᑐᓂ. 

ᓯᓚᐃᕐᕆᔭᐅᑦᑕᐃᓕᒋᑦ. 

ᐅᔭᕋᖕᓂᐊᕐᓂᕐᒧᑦ ᑮᓇᐅᔭᓕᐊᑦ ᑐᕌᕐᓂᐊᖅᑐᑦ ᓇᖕᒥᓂᖃᖅᑎᐅᖃᑕᐅᔪᓄᑦ ᐅᔭᕋᓂᐊᖅᑎᓂᑦ, ᐃᓄᖕᓅᖏᑦᑐᖅ 

ᓄᓇᕗᒻᒥ.  ᑕᒪᒃᑯᐊ ᐱᓕᕆᐊᑦ ᐱᐅᓯᒋᐊᖅᑎᑦᑎᔾᔮᖏᑦᑐᑦ ᓄᓇᕗᒻᒥ.  ᑮᓇᐅᔭᖅ ᐊᓂᓂᐊᖅᑐᖅ ᓄᓇᕗᒻᒥ, 

ᐃᓄᐃᑦ ᓄᓇᖓᑦ ᐱᐅᔪᓐᓃᖅᑎᑕᐅᓂᐊᖅᑐᖅ,  ᓄᑕᖅᑲᕗᓪᓗ ᑳᖏᓐᓇᕐᓂᐊᖅᑐᖅ. 

ᐃᑉᐱᒌᓐᓇᕐᓗᒍ ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪ ᑕᐃᒎᓯᖏᑦ ᑐᑭᖃᖅᐳᖅ ᐃᑉᐱᒌᖅᓇᕐᓗᒍ ᓄᓇᕗᑦ ᐊᖏᕈᑎᖓ..  

ᓄᓇᕗᑦ ᐊᖏᕈᑎᖓᑦ ᐋᖅᑮᓯᒪᔪᖅ ᐊᕙᑎᒥᒃ ᕿᒥᕐᕈᔪᓄᑦ ᐊᐅᓚᓂᐅᔪᓄᑦ ᓴᐳᔾᔨᔪᑎᐅᔪᒥᒃ ᐃᓄᐃᑦ 

ᓂᐱᖏᓐᓄᑦ.  ᐊᐃᑦᑖᖑᒐᓗᐊᖅ, ᐅᓪᓗᒥᐅᔪᖅ, ᐱᓕᕆᔾᔪᓯᐅᔪᑦ ᐱᓕᕆᕝᕕᖕᒥ ᑭᒃᑯᑐᐃᓐᓇᕐᓄ ᒐᕙᒪᒃᑯᓐᓂᒃ 

ᐃᑉᐱᒍᓱᖃᑦᑕᖏᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.  ᐅᖃᓕᒫᓚᐅᖏᒃᑯᕕᐅᒃ “ᐃᓅᓂᐊᖅᐳᖓ ᑕᒪᐃᑦᑎᓐᓄ: 

ᐱᖅᑯᓯᕆᙱᑕᒥᒃ ᐊᑐᓕᖅᑎᑕᐅᓯᒪᓂᖅ, ᓄᖑᔪᐃᑦᑐᒥᒃ ᐅᔭᕋᖕᓂᐊᕐᓂᖅ, ᐊᒻᒪ ᐃᓄᐃᑦ ᐱᑦᑕᐃᓕᓂᖏᑦ.”  

ᐃᕝᐅᖃᓕᒫᖅᑕᐅᖁᒻᒪᕆᒃᐸᕋ ᐅᖃᓕᒫᓚᐅᙱᒃᑯᕕᐅᒃ.  ᐅᖃᒫᒐᓕᐅᖅᑕᐅᓚᐅᖅᑐᖅ ᔫᓐ ᔅᑳᑎᐅᑉ, ᐅᐊᕋᓐ 

ᐴᓇᐅᑉ, ᐊᒻᒪ ᔮᒃ ᕼᐃᒃᔅ.  ᐅᖃᖅᐳᖓ ᔫᓐ ᔅᑳᑎᐅᑉ ᐅᖃᓕᒫᒐᖓᓂᒃ,   

“ᖁᓱᖏᖦᖢᖓ, ᑕᒪᓐᓇ ᐊᐅᓚᑦᑎᖃᑎᒌᖕᓂᒃᑯᑦ ᐋᖅᑭᒃᓯᒪᓂᖓ ᐱᐅᖅᑰᔨᔪᖅ ᐸᐃᑉᐹᒃᑯᑦ.  

ᐱᕕᒃᓴᖅᑕᖃᐅᖅᑰᔨᔪᖅ ᓄᓇᓕᐅᔪᓄᑦ ᐃᓚᐅᔪᓂᑦ,  ᐊᒻᒪ ᖃᔅᓯᐊᕐᔫᒪᑕ ᑮᓇᐅᔭᕐᓴᑦ ᐊᒻᒪ ᐊᒥᐊᒃᑰᔪᑦ 

ᓴᐳᑎᓂᐊᕐᓗᒍ ᐊᕙᑎᕗᑦ.  ᑭᓯᐊᓂ, ᓄᓇᓕᖕᒥᐅᑕᐅᓂᕋ ᐊᑐᖅᓯᒪᓪᓗᒍ ᒎᓗᑦ ᐊᒻᒪ ᓄᖑᔪᐃᑦᑐᓄᑦ 

ᐅᕋᖕᓂᐊᕐᓂᖅ ᑕᑯᒃᓴᐅᑎᑦᑎᓯᒪᖕᒪᑦ ᐊᒃᑐᐃᓂᖃᖅᑐᑦ ᐅᕙᑦᑎᓐᓂᒃ ᐱᓕᕆᔾᔪᓯᐅᔪᓄᑦ ᑭᒡᓕᖃᒻᒪᕿᖕᒪᑕ.  

ᐱᓗᐊᖅᑐᒥ,  ᑕᒪᓐᓇ ᐱᓕᕆᔾᔪᓯᖅ ᐱᔪᓐᓇᕐᓂᓪᓚᕆᖕᒥ ᑎᒍᒥᐊᖅᑕᐅᕗᖅ ᐅᔭᕋᖕᓂᐊᖅᑎᓕᕆᔨᓂᒃ. 

ᐱᕙᓪᓕᐊᒻᒪᕆᒃᑐᓄᑦ ᐱᓕᕆᐊᑦ ᐊᒻᒪ ᐱᓕᕆᐊᖑᔪᒪᔪᑦ ᑲᓇᑕᒥ ᑐᓴᖅᑕᐅᑎᑦᑎᔭᕆᐊᖃᒻᒪᕆᖕᓂᐊᖅᑐᖅ 

ᐃᓄᐃᑦ ᓂᐱᖏᓐᓂᒃ ᐱᓕᕆᕝᕕᖕᒥ ᑭᒃᑯᑐᐃᓐᓇᕐᓄ ᒐᕙᒪᒃᑯᑦᑕ ᐱᓕᕆᔾᔪᓯᖏᓐᓂᒃ.  ᑕᒪᓐᓇ 

ᐃᓱᒫᖅᓲᑕᐅᖏᑦᑐᖅ.  ᐊᑐᖅᑕᐅᔭᕆᐊᖃᓪᓚᕆᒃᑐᖅ ᐊᒻᒪ ᑲᓇᑕᒥ ᐱᓕᕆᐊᕐᓴᓄᑦ ᐱᖁᔭᓃᑦᑕᕆᐊᓕᑦ. 

ᑕᐃᒫᑦᑎᐊᖅ, ᐱᓕᕆᐊᒃᓴᖃᐅᖅᑲᓐᓂᕆᐊᖃᖅᐳᒍᑦ ᓲᕐᓗ ᑭᕙᓪᓕᕐᒥ ᐃᑯᒻᒪᖅᑯᑎᓄᑦ−ᖃᕆᑕᐅᔭᒃᑰᕈᑎᓂᒃ 

ᑲᑎᑎᑦᑎᓂᕐᒥ.  ᑲᔪᓰᓇᖅᑐᖅ ᐋᖅᑭᒃᑕᐅᓯᒪᔪᑯᑦ ᐱᓕᕆᔾᔪᓯᒃᑯᑦ, ᐱᖃᓯᐅᑎᓪᓗᒍ ᓄᓇᓕᖕᒥᐅᑦ 

ᐅᖃᖃᑎᒋᔭᐅᓯᒪᓪᓚᕆᒃᖢᑎᒃ.  ᐃᓄᐃᑦ ᓇᖕᓯᓂᕆᓪᓗᓂᐅᒃ ᐊᒻᒪ ᐃᓄᖕᓄ ᐊᐅᓚᑕᐅᑎᓪᓗᒍ,  

ᐃᑉᐱᒍᓱᑦᑎᐊᖅᓯᒪᔪᑦ ᐅᖃᐅᓯᒃᓴᕆᔭᐅᔪᓂᑦ ᐊᖑᓇᓱᒃᑐᓕᕆᔩᑦ ᑲᑐᔾᔨᖃᑎᒌᖏᓐᓂᒃ (HTO) ᐊᒻᒪ ᐱᓕᕆᕝᕕᖕᒥ 

ᑭᒃᑯᑐᐃᓐᓇᕐᓄ ᒐᕙᒪᒃᑯᖏᓐᓂᒃ. 

 

ᒐᕙᒪᒃᑯᑦ ᐱᖁᔭᕐᔪᐊᓂᒃ ᐱᓕᕿᐊᒃᓴᖃᖅᐳᑦ ᐊᑭᖃᖏᑦᑐᒥᑦ, ᑭᖑᓂᐊᒍᑦ ᐊᒻᒪ ᓇᓗᓇᐃᖅᑕᐅᓯᒪᔪᒥ ᐊᖏᕈᑎᑦ 

ᓄᓇᖃᖅᑳᖅᓯᒪᔪᓂᑦ (FCIP).  ᑕᒪᓐᓇ ᑐᑭᖃᑦᑎᐊᖅᑐᒥᑦ ᐅᖃᓪᓚᖃᑎᒌᖕᓂᕐᒥ ᑐᑭᖃᖅᐳᖅ.  ᓚᓕᒐᒃᓴᖅ C-5 

ᐊᑐᓚᐅᙱᑦᑐᖅ ᐊᑭᖃᖏᑦᑐᒥᑦ, ᑭᖑᓂᐊᒍᑦ ᐊᒻᒪ ᓇᓗᓇᐃᖅᑕᐅᓯᒪᔪᒥ ᐊᖏᕈᑎᑦ ᓄᓇᖃᖅᑳᖅᓯᒪᔪᓂᑦ 

(FCIP).  ᑲᓇᑕᓕᒫᕐᒥ ᓄᓇᖃᖅᑳᖅᓯᒪᔪᑦ ᓂᐱᖃᐃᓐᓇᖅᑐᑦ ᑕᒪᑐᒥᖓ ᓄᖅᑲᖅᑎᑦᑎᓇᓱᐊᖅᖢᑎᒃ 

ᒪᓕᒐᓕᐊᖑᓵᖅᑐᒥᑦ ᐊᑦᑕᕐᓇᑑᓪᓗᓂ ᐊᑐᐊᒐᒃᓴᖅ ᐋᖅᑭᒃᑕᐅᓯᒪᔪᖅ. 

ᐃᓅᓱᒃᑐᓄᑦ ᑭᒡᒐᖅᑐᐃᔨ ᔭᓂᕗ ᕿᓚᕝᕙᖅ ᐅᖃᓪᓚᓚᐅᖅᐳᖅ ᐃᓄᐃᑦ ᓯᕗᓕᖅᑎᖏᓐᓄᑦ ᐅᑭᐅᖅᑕᖅᑐᒥᑦ 

ᐊᑦᑕᕐᓇᖅᑕᐃᓕᑎᑦᑎᓂᖅ ᐊᒻᒪ ᓇᖕᒥᓂᖃᕐᓂᕐᒥ ᑲᑎᒪᖅᔪᐊᖅᑎᓪᓗᒋᑦ, 

“ᐅᑭᐅᖅᑕᖅᑐᖅ ᐱᕈᖅᐸᓪᓕᐊᑎᓪᓗᒍ ᐃᖅᑲᓇᐃᔮᑦ ᐅᓄᖅᓯᕙᓪᓕᐊᓪᓗᐊᕐᒥᔪᑦ, ᐱᓕᒻᒪᒃᓴᓂᖅ, ᐊᒻᒪ 

ᐃᓄᐃᑦ ᓇᖕᒥᓂᖃᕐᓂᖅ− ᓄᓇᕗᑦ ᓯᓚᑎᒥᐅᖏᓐᓄᑐᐊᖑᖏᑦᑐᖅ.  ᐃᓅᓱᒃᑐᑦ ᐃᓄᐃᑦ 

ᐊᑐᕆᐊᖃᒻᒪᕆᖕᒪᑕ ᓯᕗᓕᐅᖅᑎᒃᓴᐅᓂᕐᒧᑦ, ᖃᐅᔨᓴᖅᑎᐅᓂᕐᒧᑦ, ᐃᖅᑲᓇᐃᔮᓄᑦ ᐊᒻᒪ 

ᐊᐅᓚᑦᑎᕝᕕᖃᕐᓂᕐᒥᓪᓗ.  ᐱᕙᓪᓕᐊᓪᓚᑦᑖᖅᑐᑦ ᑐᑭᖃᖅᐳᖅ ᑮᓇᐅᔭᓕᐅᕋᓱᐊᕐᓂᖅ ᐃᓄᖕᓄᑦ, 

ᐱᓕᕆᐊᒃᓴᓄᑐᐊᖑᖏᑦᑐᖅ.  ᐅᑭᐅᖅᑕᖅᑐᒥᑦ ᐱᕙᓪᓕᐊᔪᑦ ᑲᔪᓰᓐᓇᕈᓐᓇᕆᐊᓖᑦ, 

ᐃᑉᐱᒋᔭᐅᑦᑎᐊᕐᓗᑎᑦ, ᐊᒻᒪ ᐃᓄᐃᑦ ᐱᓐᓇᕆᐅᒋᔭᖏᑦ ᐊᑐᖅᑕᐅᓗᑎᒃ.  ᐸᕐᓇᐃᔾᔪᑏᑦ 

ᐱᔨᑦᑎᕋᓪᓗᐊᖅᑐᑦ ᐃᓄᐃᑦ ᓄᓇᓕᖏᓐᓂᒃ− ᐃᖅᑲᓇᐃᔭᕐᕕᓄᑐᐊᖑᖏᑦᑐᖅ ᐅᕝᕙᓘᓐᓃᑦ 

ᐅᓇᑕᖅᑐᒃᓴᐃ ᐱᔭᕆᐊᖃᕐᑕᖏᓐᓄᑦ.” 

ᓯᓚᐃᕐᕆᔭᐅᑦᑕᐃᓕᒋᔅᓯ ᓱᓕᕿᐊᕐᓂᕋᖅᑐᓂ ᐅᕝᕙᓘᓐᓃᑦ ᐅᖃᐅᓯᑐᐃᓐᓇᕐᓂ.  ᒪᓕᒐᒃᓴᖅ C-5 

ᐱᔪᓪᓇᐅᑎᑦᑎᓐᓂᒃ ᐊᖅᓵᖅᓯᑐᐃᓐᓇᕆᐊᓕᒃ ᐊᒻᒪ ᓴᙲᓕᑎᑕᐅᓗᓂ ᓯᕗᓂᒃᓴᕗᑦ.  ᖃᓄᐃᓕᐅᕈᓪᓇᖅᑕᕗᑦ 

ᐱᓕᕆᐊᕆᓗᒋᑦ ᓴᐳᑎᓇᓱᒃᓗᒍ ᐱᔪᓐᓇᕐᓂᕗᑦ ᐊᒻᒪ ᓄᓇᒋᔭᕗᑦ. ᐋᖅᑭᒃᑕᐅᓯᒪᒐᓗᐊᕐᒪᖔᑦ ᐱᐅᓯᐅᓂᐊᖅᑐᖅ 

ᐋᖅᑭᑦᑕᐅᑎᓪᓗᒍ ᒪᓕᒐᖅ C-5 ᓱᕋᐃᔾᔮᖏᒃᑲᓗᐊᕐᒪᖔᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ. 

ᑲᔪᓰᓐᓇᖅᑐᖅ ᐋᖅᑭᒃᑕᐅᓯᒪᔭᖓᓂᒃ, ᐃᓄᐃᑦ ᓄᑕᖅᑲᑦ ᑳᖏᓐᓇᕐᓂᐊᖅᑐᑦ, ᐊᖓᔪᖅᑳᑦ 

ᐱᖃᖅᑎᑦᑎᔪᓐᓇᔾᔮᖏᑦᑐᑦ ᐃᓚᖏᓐᓂᒃ, ᓄᓇᕗᑦ ᐱᐅᔪᓐᓃᖅᑎᑕᐅᓂᐊᖅᑐᖅ.  ᑐᒃᑐᐃᑦ ᕿᒫᑎᑕᐅᓂᐊᖅᑐᑦ 

ᓴᓇᕝᕕᖕᓂ, ᑮᓇᐅᔭᓕᐅᕋᓱᑐᐃᓐᓇᖅᑐᓂᑦ ᓇᖕᒥᓂᖃᖅᑎᐅᔪᓄᑦ ᐅᔭᕋᒃᓯᐅᖅᑎᓂᒃ ᓄᓇᕗᒻᒥᐅᑕᖏᑦᑐᓂᒃ. 

ᐅᖃᖃᑎᒋᑎᓪᓗᒍ ᓯᕗᓕᐅᖅᑎ ᑲᓇᑕᒧ, ᐃᒪᐃᓕᐅᖁᒻᒪᕆᒃᐸᒋᑦ: 

1. ᓴᐳᑎᓗᒍ ᐃᓄᐃᑦ ᐱᔪᓐᓇᕐᓂᖏᑦ: ᐊᕙᑎᒥᑦ ᖃᐅᔨᓴᕐᓂᕐᒧᑦ ᐱᓕᕆᐊᖑᕙᓪᓕᐊᔪᑦ 

ᐊᑦᑎᒃᑐᒦᑎᑕᐅᖏᒃᑲᓗᐊᕐᒪᖔᑦ, ᐃᓄᐃᑦ ᑐᓴᖅᑕᐅᓂᐊᒻᒪᕆᑐᑦ. 

2. ᑐᓴᕝᕕᒋᑦᑎᐊᒻᒪᕆᒃᓗᒋᑦ ᐊᖑᓇᓱᒃᑐᓕᕆᔩ.  ᐱᓕᕆᐊᒃᓴᖅ ᓄᓇᕗᑦ ᐊᖏᕈᑎᑎᒍᑦ ᑎᑎᕋᐅᓯᖅ 5 

ᑐᑭᓯᓇᖅᓯᓯᒪᖕᒪᑦ “ᐃᓄᓕᒫᑦ ᐃᓱᒪᖅᓲᑎᓕᑦ ᐊᒻᒪ ᓄᖅᑲᖅᑎᑕᐅᓯᒪᖏᓪᓗᑎᑦ ᑲᑎᖅᓱᐃᓂᕐᒧᑦ 

ᑲᑎᒪᐅᖅᑐᓂᒃ ᓄᓇᕗᒻᒥ, ᓄᓇᕗᓕᒫᑦ ᐃᒪᖓᓐᓂᒃ.... 

3. ᓇᖏᖃᑎᒋᓯᐅᒃ ᓄᓇᖃᖅᑳᖅᓯᒪᔪᑦ ᐊᒻᒪ ᐃᖅᑭᓖᑦ ᑲᓇᑕᓕᒫᕐᒥ, ᐊᕙᑎᒋᔭᒥᒃ ᖃᐅᔨᓴᖅᑕᐅᔾᔪᑎᖏᑦ 

ᓱᕋᐃᔭᐅᓯᒪᔪᑦ ᑲᑎᒪᔾᔪᓯᑎᒍᑦ ᓴᐳᑎᔾᔨᕙᒃᑐᓂ ᐱᔪᓐᓇᐅᑎᖏᓐᓂᒃ. 

4. ᓴᐳᑎᓗᒋᑦ ᐃᓄᐃᑦ ᐱᔪᓐᓴᐅᑎᖏᑦ, ᐃᒪᐃᑦᑕᕆᐊᖃᖅᐳᑎᑦ, ᓯᕗᓪᓕᖅᐹᑦᑎᐊᒥ ᐃᓄᐃᑦ ᓄᑕᖅᑲᖏᑦ 

ᑳᒃᑎᖃᑦᑕᕈᓐᓃᕐᓗᒋᑦ, ᐊᖓᔪᖅᑳᖑᔪᑦ ᐊᑦᑕᕐᓇᖏᑦᑐᒥᑦ, ᐊᑲᐅᔪᒥᑦ ᐊᖏᕐᕋᖃᕐᓗᑎᑦ ᐊᒻᒪ 

ᑐᒑᒐᖃᖅᑐᓂᑦ ᑲᓇᑕᓕᒫᕐᒥ ᐃᓱᒪᒋᔭᐅᕙᒃᑐᓂ ᐱᖃᓯᐅᑎᓪᓗᒋᑦ ᐱᓕᕆᐊᒃᓴᑦ ᓲᕐᓗ: 

ᐃ. ᓴᓂᕋᔭᒃ ᓄᓇᕗᒻᒧ ᑐᙵᕕᖑᕐᓗᓂ ᐱᖏᖕᓇᖅᑐᓕᕆᔨᓄᑦ; 

ᐱ. ᐃᖃᓗᒃᑑᑦᑎᐊᖅ ᒥᑦᑕᕐᕕᖓ ᕿᑯᖅᑖᕐᓗᓂ; 

ᑎ. ᑲᓇᑕᒥ ᐅᓇᓕᒃᓴᔭᑦ, ᐱᖏᖕᓇᖅᑐᓕᕆᔩᑦ, ᐊᖑᓇᓱᒃᑐᓕᕆᔩᓪᓗ ᑮᓇᐅᔭᖃᖅᑎᑕᐅᑦᑎᐊᕐᓗᑎᑦ; 

ᑭ. ᐃᓄᓕᕆᔾᔪᑏᑦ ᐃᑲᔪᖅᐸᒃᑐᑦ ᐃᓄᐃᑦ ᓄᑕᖅᑲᖏᓐᓂᒃ ᑲᔪᓯᓗᑎᑦ, ᓲᕐᓗ ᐃᓄᐃᑦ ᓄᑕᖅᑲᖏᓐᓄᑦ 

ᓯᕗᓪᓕᐅᔾᔨᓂᕐᒧᑦ ᐱᓕᕆᐊᑦ ᕼᐊᒻᓚᓂ ᓂᖃᐃᓲᑎᐅᕙᒃᑐᑦ ᐊᒻᒪ ᐃᓕᓐᓂᐊᓕᓵᖅᑐᓄᑦ ᐱᓕᕆᐊᑦ; 

ᒋ. ᐅᓄᒋᓪᓚᒃᑎᓪᓗᒋᑦ ᓱᓕᓂᐊᕐᓂᕋᕈᑎᕗᑦ,  ᒐᕙᒪᑐᖃᒃᑯᓐᓂ ᐱᓕᕆᐊᒃᓴᑦ 

ᓇᑲᑎᖅᑕᐅᖏᒃᑲᓗᐊᕐᒪᖔᑦ ᐊᒃᑑᑎᖃᖅᐸᒃᑐᑦ ᐃᓅᓯᑦᑎᓐᓄᑦ.  ᐱᓗᐊᖅᑐᒥ, ᓇᑲᑎᖅᑕᐅᑎᑦᑕᐃᓕᓗᒋᑦ 

ᓄᓇᖃᖅᑳᖅᓯᒪᔪᑦ ᐱᔨᑦᑎᕋᒃ ᑲᓇᑕᓕᒫᒥ 

 

ᑕᐃᒪᑲᓚᐅᖅ, 

 

ᓘᕆ ᐃᓪᓚᐅᖅ, ᒪᓕᒐᓕᐅᕐᑎᖅᔪᐊ ᓄᓇᕗᒻᒧ 

 

  


